COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  01.09.20
9.1  YMDDIHEURIADAU

Cyng.  Edward Griffiths (Cadeirydd),  John Ellis Williams, John Ceri Evans, Sion Ifor Williams, Jonathan Greenfield .

9.2  PRESENNOL
Cyng. Sian Edwards (Is-Gadeirydd), Steffan  Chambers, Edward Williams, Meinir Thomas, Mike Tregenza , Kathleen Aikman, Eryl Jones-Williams.

Yn absenoldeb y Cadeirydd cymerwyd y Gadair gan yr Is-Gadeirydd.

9.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
9.4   COFNODION
Derbyniwyd cofnodion o gyfarfod  Awst 4ydd 2020 fel rhai cywir. 

9.5  MATERION YN CODI O’R COFNODION

Item 8.12 cafwyd wybod gan y Cyng. Eryl Jones Williams bod y gwaith o rwystro dwr rhag mynd lawr at dy yn Talybont wedi cael ei gwblhau.
9.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
9.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams:- Nid oes dim o’r pwyllgorau ‘rwyf arnynt wedi cyfarfod ers y pandemic arwahan i Lywodraethywr Ysgol Ardudwy a pwyllgor Rheilffordd Cambrian/Amwythig. ‘Roedd y cyfarfod olaf o Ysgol Ardudwy ar yr 16eg o Orffennaf. Bydd presenoldeb graddol o ddisgyblion yn Ysgol Ardudwy gyda y disgyblion i gyd yn mynd yn nol ar Fedi’r  14eg. Mae Ysgol Ardudwy a Ysgol Dyffryn wedi bod mewn cysylltiad gyda y rhieni i gyd o blant lleol sydd yn mynychu yr ysgol. ‘Rwyf wedi cael addewid o fanylion trafnidiaeth ysgol i Ysgol Ardudwy a mae i gyd yn nwylo y Pennaeth o’r ddwy ysgol. Mae masgiau a.y.y.b hefyd yn nwylo Penneithiad Ysgol a Awdurdod Addysg Gwynedd. ‘Rwyf wedi e-bostio y ddau Bennaeth yn gofyn a oes unrhyw beth dylwn gael gwybod os byddai rhiant yn digwydd gofyn. Mae Llywodraeth Cymru yn gofyn i deithwyr ar y bysiau ar trenau ddim i deithio adeg amseroedd mae disgyblion yn defnyddio trafnidiaeth cyhoeddus. Yng nghyfarfod y rheilffordd ar y 29ain o Orffennaf fe ddatganwyd pryder gennyf sut fyddai disgyblion yn cael eu cludo pan mae y rheilffordd wedi cau diwedd mis Hydref am dair wythnos. Er rhan o’r amser fydd adeg hanner tymor, mae amryw o ddisgyblion nawr yn mynychu Ysgol Tywyn, 12 o Ardudwy a 22 o Bro Idris a’i cludo gyda bws i Dywyn yn gallu achosi problemau. Y prif reswm bod gymaint yn mynychu Ysgol Tywyn yw bod Tywyn yn gadael disgyblion i eistedd eu arholiadau yn saesneg a nid yw Ardudwy a Bro Idris yn gwneud hyn. Mae hyn yn mynd i gael ei archwilio er fe gafodd cais gan un rhiant i ganiatau ei phlentyn i eistedd arholiad yn y saesneg yn Ardudwy ei wrthod gan y Llywodraethwyr, gan ddiweddu gyda’r rhiant yn tynnu ei phlentyn allan o’r ysgol. Fe wnes i gefnogi y cais ond yr unig Lywodraethwr yn Ardudwy i wneud hynny. ‘Roeddwn yn siomedig iawn. Mae Gwynedd wedi cael problemau gyda gweithwyr o un adran yn llogi bws mini er mwyn mynychu dathliad ag oedd un aelod o staff yn testio yn positif am COVID 19 oedd yn golygu bod Gwynedd yn gorfod chwilio am staff ychwanegol i’r adran hynny oherwydd oeddynt i gyd nawr yn gorfod ynysu am 14 diwrnod. Mae pob Cynghorydd wedi cael gwybod am hyn a gweithred posib yn cael ei chymeryd. Mae Gwynedd yn gwneud arolwg i weld be fydd pobl a grwpiau eisiau pan yn dod i’r celfyddydau. Mae manylion ar wefan Gwynedd o dan datganiadau i’r wasg. Mae Gwynedd wedi cyhoeddi sawl  cyfarwyddyd i gadw pobl yn ddiogel, ond mae rhan fwyaf yn synwyr cyffredin. Mae yr Archifdy yn Nolgellau yn ail agor ar y 7ed o Fedi 424682. Mae Gwynedd wedi galw am gynlluniau i gael eu rhoi yn eu lle i osod “rhywd diogel” pan fydd arian EU yn dod i ben. Mae cynlluniau yn eu lle i gyflwyno metru parcio di-arian a fydd yn cymeryd taliadau cardiau credyd yn 58 maes parcio Gwynedd. 

Y ffordd orau yw cael app Gwynedd sydd ar gael ar www.paybyphone.co.uk a bydd modurwyr yn gallu topio i fyny gyda ffon. Mae y cylfert agored ger Bont Talybont ar yr A496 wedi cael ei newid. Mae achosion COVID 19 yn Gwynedd yn is nag yn sawl ardal Cyngor arall yng Nghymru ag i fyny hyd at yn ddiweddar gafodd ddim COVID 19 marwolaeth ei gofrestru  yn dalgylch ardal Bermo. Mae prawf positif COVID 19 yn cynyddu yn Cymru ar mwyafrif yn ardal Caerdydd. ‘Roedd tri achos newydd yn Gwynedd heddiw, 1af Fedi a 9 yn ardal Betsi. ‘Rwyf ar gael ar 
e.joneswilliams@btinternet.com neu Cynghorydd.ErylJones-Williams@gwynedd.llyw.cymru neu ar 01341242758 neu 07340035378. Cadwch yn wyliadwrus, cadwch yn saff, cadwch yn iach.
9.8  CEISIADAU CYNLLUNIO 
Mae pob cais cynllunio a dderbyniwyd ar ol y cyfarfod diwethaf yn mis Mawrth wedi eu hanfon ymlaen i chi fel Aelodau. Adroddodd y Clerc ei bod, ers dechrau y feirws Covid 19 heb fod yn derbyn copiau papur o geisiadau cynllunio ddim ond rhai drwy e-bost. Os bydd hyn yn parhau bydd yn anfon ymlaen bob cais cynllunio y bydd yn ei dderbyn drwy e-bost yn syth i’r Aelodau.
9.9  MATERION YN CODI
A    Cynllun Cyllideb
Adroddwyd bod £16,366.09 wedi cael ei wario ers cychwyn y flwyddyn ariannol newydd, a bod hyn yn £11,975.30 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y £4,000 oedd wedi cael ei glustnodi ar gyfer partneriaeth y toiledau heb gael ei dalu a wedi  cael ei glustnodi ar gyfer mis Mai.

B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim llawer i’w adrodd ar ran y Grwp uchod ond bod y cynllun “Plan C” wedi dod i ben. Hefyd bydd hyfforddiant y Clwb Peldroed yn cychwyn ar ddydd Sul y 6ed o’r mis hwn. Gofynodd y Cyng. Eryl Jones Williams a fyddai y Cyngor yn ei gefnogi  i ofyn i’r Grwp hwn wneud cais am fodur trydan i’r gymuned ond un hefo mynediad i gadair olwyn. Cytunwyd i gefnogi hyn.
 C   Neuadd Bentref
Cafwyd wybod bod cyfarfod o bwyllgor yr uchod yn cael ei gynnal ar yr 2il o’r mis hwn a fydd adroddiad ar gael yng nghyfarfod nesa y Cyngor.
D   Datblygu Maes Parcio
Ddim byd pellach i’w adrodd ynglyn ar uchod.
E   Archwilio’r llochesi bws, mynwentydd  a parciau chwarae
Cafwyd wybod gan y Cyng. Sian Edwards ei bod heb gario allan archwiliad o’r safleoedd uchod ond ei bod yn bwriadu gwneud yn y dyddiau nesa. Hefyd adroddodd y Cyng. Michael Tregenza ei fod wedi cario allan archwiliad COVID 19 o’r parc chwarae a cytunwyd ei fod yn anfon adroddiad o hyn i’r Clerc. Cafwyd wybod bod coeden i lawr ar llwybyr y cutting a cytunwyd gofyn i’r Cadeirydd ddelio gyda hyn. Rhoddwyd ganiatad i Mr. G. J. Williams archebu pridd o safon er mwyn ei roi yn y potiau blodau ger y toiledau yn Talybont oherwydd ar hyn o bryd mae chwyn yn dew yn y potiau hyn. Cytunwyd gofyn i’r Cadeirydd gysylltu gyda Matt Moxlow i ofyn iddo drwsio y sedd yn lloches bws y pentref ger y swyddfa bost. Eisiau cysyllt gyda Swyddogion Taith Ardudwy i dynnu eu sylw bod yr arwydd ger y toiledau yn Talybont angen ei drwsio.
F   Rheolau Sefydlog
Adroddodd y Cyng. Steffan Chambers  a Michael Tregenza eu bod wedi cwrdd i drafod yr uchod a cytunwyd bod y ddau gyda’r Cadeirydd, Is-Gadeirydd a’r Clerc yn cael golwg ar yr hyn maen’t wedi ei addasu a cytunodd y Cyng. Michael Tregenza anfon y manylion ymlaen i’r Clerc.

G    Cyfarfod gyda’r meusydd carafanau
Adroddodd y Cyng. Steffan Chambers bod cyfarfod gyda perchnogion y meusydd carafanu yn yr ardal wedi cael ei gynnal ar y 1af o Orffennaf er mwyn cael trafod sut oeddynt yn mynd i ail agor yn llwyddianus ag hefyd i drafod y mesurau yr oedd pob maes gwyliau am gynnwys i geisio lleihau y risg o Covid-19 yn sgil penderfyniad Llywodraeth Cymru i agor meusydd  carafanau. ‘Roedd y cyfarfod yn llwyddiannus iawn ac y mae bwriad i gynnal un arall i adolygu sut aeth y tymor yn sgil yr holl newid.

H    Sul y Cofio
Cytunwyd bod is-bwyllgor yr uchod sydd yn cynnwys y Cadeirydd, Is-Gadeirydd, y Cyng. Michael Tregenza a Eryl Jones Williams ynghyd a Mr. Trefor Roberts o’r Lleng Prydeinig a Tad Tony o’r Eglwys yn cyfarfod i drafod y gwasanaeth uchod. Cytunodd y Cyng. Tregenza edrych i mewn i drefnu cyfarfod dros zoom.
9.10  GOHEBIAETH                       
BT

Wedi derbyn e-bost gan Adran Gynllunio, Cyngor Gwynedd ar ran yr uchod ynglyn a tynnu y blwch ffon sydd yn Talybont oherwydd diffyg gwasanaeth ohono. Mae’r cyfnod ymgynghori 90 diwrnod i hyn yn dod i ben ar y 18ed o Hydref 2020 a byddai yr Adran Gynllunio  yn ddiolchgar o dderbyn ein sylwadau erbyn y 5ed o Hydref 2020. Cytunwyd i wrthwynebu i dynnu y blwch ffon hwn unwaith yn rhagor oherwydd bod amryw o gerddwyr yn parcio yn y maes parcio gerllaw i fynd i gerdded ar hyd yr afon uwchben ag hefyd nid yw derbyniad ffon symudol yn un da iawn yn yr ardal.
Network Rail 
Wedi derbyn llythyr gan yr uchod ynglyn ar diweddariad gyda Adfer Bont Bermo ag yn datgan bydd eu cydweithwyr yn Nhrafnidiaeth Cymru’n darparu gwasanaethau bysiau yn lle trenau pan fydd y bont ar gau. Mae 12 gorsaf ar linell y Cambrian nad oes modd eu cyrraedd gyda choetsis, dim ond â bysiau mini. Golyga hyn y bydd rhywfaint o gyfyngiad ar le ar y gwasanaethau bysiau yn lle trenau. Bydd y lle’n cael ei leihau yn fwy byth oherwydd y rheolau cadw pellter cymdeithasol er mwyn atal lledaeniad COVID-19. Yn ychwanegol at y gwasanaethau bysiau yn lle trenau, bydd Trafnidiaeth Cymru’n darparu trafnidiaeth bwrpasol ar y ffyrdd i gludo disgyblion i’r ysgol pan fydd y bont ar gau. Bydd yr ysgolion yn rhoi’r wybodaeth hon i rieni. Mae swyddog cyswllt ysgolion Trafnidiaeth Cymru’n gweithio gyda’r ysgolion ar y niferoedd y bydd arnynt angen y drafnidiaeth hon, y gofynion o ran cadw pellter cymdeithasol a threfniadau teithio amgen os bydd y galw am y gwasanaeth hwn yn fwy na’r nifer gyfyngedig o fysiau mini sydd ar gael. I’n atgoffa, bydd Traphont Abermaw ar gau am 16 diwrnod tra byddant  yn cyflawni y gwaith adfer, o 23:40 ar 16eg o  Hydref i 5:30 ar yr 2il o Dachwedd. Hefyd bydd y bont a’r rhodfa droed ar gau ar y dyddiadau canlynol:  o 00:10 i 10:10 ar ddydd Sul 6edo Fedi , o 23:40 ar nos Sadwrn 12ed o fedi hyd at 09:55 ar fore Sul 13eg o Fedi,  00:10 i 10:10 ar ddydd Sul yr 20ed o Fedi , 23:15 ar nos Sadwrn 26ain o  Fedi hyd at 09:15 ar fore Sul y 27ain o  Fedi, o 00:10 i 10:10 ar ddydd Sul y 4ydd o Hydref ag o 23:15 ar nos Sadwrn y 10ed o Hydref hyd at 10:10 ar fore Sul yr 11eg o Hydref. Hefyd yn datgan eu bod yn hapus i gynnal cyfarfod dilyn i fyny os byddai diddordeb. Cytynwyd i roi y gwybodaeth hwn ar wefan y Cyngor.
Mrs Margaret Snarr 
Wedi derbyn  e-bost gan yr uchod ynglyn ar fynwent gyhoeddus ag yn datgan bod yn meddwl y dylai adael i’r Cyngor wybod pan oedd yn ymweld ar fynwent hon ar yr 21ain o Awst bod  y 2 giat fawr ar agor, ac hefyd bod olion tan bach ar ochr chwith y ffordd sydd yn troi i mewn at y fynwent . Hefyd yn datgan bod y bedd drws nesa i’w rhieni heb gael ei lefelu o gwbl ac mae o yn edrych o'i le yng nghanol y beddi eraill ag yn gofyn cyfrifoldeb pwy ydi hyn. Yn datgan ymhellach bod yna fedd arall gerllaw hefo plac a planhigion wedi eu gosod o flaen y garreg ag yn gofyn a ydi y rheol ynglyn a plannu wedi newid. Gofynnwyd i’r Clerc ymateb i ddiolch iddi am ddod ar materion hyn i sylw y Cyngor.

Cyngor Cymuned Llanllyfni 
Wedi derbyn e-bost gan y Cyngor Cymuned uchod ynghyd a chopi o gynnig maen’t wedi ei baratoi ag yn gofyn i’r Cyngor hwn gefnogi eu cynnig i godi tal am fynediad i’r Wyddfa drwy anfon llythyr at  Arweinydd Cyngor Gwynedd, y Cyng. Dyfrig Siencyn yn gofyn iddo i alw cyfarfod gyda Rhanddeiliaid Yr Wyddfa er mwyn cael trafod y posibilrwydd o’r modd sut i godi y tal hwn. Cytunwyd a hyn mewn egwyddor ond yn teimlo y byddai yn anodd i’w blismona.
Mrs Annwen Shenton

Wedi derbyn e-bost ynghyd a lluniau gan yr uchod yn datgan pryder bod ceir yn parcio i lawr ar y groesffordd ar y ffordd am Glanrhos ag yn achosi rhwystr i gerbydau mawr ar gwasanaethau brys i basio. Cytunwyd i anfon yr e-bost hwn ynghyd ar lluniau ymlaen i’r Adran Priffyrdd yn Gaernarfon.
Parc Cenedlaethol Eryri

Wedi derbyn copi o Ddogfen Ymgynghori Anffurfiol ynglyn a Amcanion Gwella a Llesiant ar gyfer 2021-26 gan yr uchod ag yn datgan bod mewnbwn y Cyngor yn bwysig i’r cam yma er mwyn eu galluogi i asesu os yw’r syniadau y cynnar hyn ar y trywydd iawn a pha newidiadau sydd eu hangen a sut y gellir eu gwella ymhellach. Maen’t yn gofyn i’r Cyngor anfon eu sylwadau/ymateb ar y ffurflen amgaedig erbyn y 18ed o’r mis hwn. Cytunwyd bod pawb oedd eisiau gwneud sylwadau yn eu hanfon drwy e-bost i’r Clerc erbyn y 18ed.
Un Llais Cymru
Wedi derbyn e-bost gan yr uchod yn datgan bod hyfforddiant ar gael ganddynt ag oherwydd bod Llywodraeth Cymru yn darparu cymorth ariannol ychwanegol yn y flwyddyn ariannol hon, eu bod yn gallu cynnig ddau le am ddim i Gynghorau, gan roi blaenoriaeth i’r Cynghorwyr hynny sydd naill ai’n Gadeirydd y Cyngor neu’r Pwyllgor Cyllid. Bydd Un Llais Cymru yn blaenoriaethu’r gwaith o gyflwyno lleoedd rhad ac am ddim yn ôl nifer yr enwebiadau a dderbynnir. Hefyd yn datgan  ni fydd y lleoedd rhad ac am ddim ond yn berthnasol i bobl a enwebwyd i fynd ar un  neu ragor o’r modylau dynodedig, sef Y Cyngor fel Cyflogydd, Dealltwriaeth o Lywodraeth Leol Cyllid a Dealltwriaeth o’r Gyfraith. Cytynwyd ei adael ar y bwrdd.
9.11  ADRODDIAD Y TRYSORYDD
Adroddodd y Trysorydd bod £39,490.14 yn y cyfrif rhedegol, £4,569.11 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes         - £147.00 (cyflog) + £84.26 costau = £231.26
WEL Medical                      -    £67.20 – padiau newydd i’r defib yn y pentref

Pwyllgor Neuadd Bentref - £207.00 – llogi ystafell bwyllgor am y flwyddyn

Evergreen                           -  £330.00 – torri gwair mynwentydd 

Mr. Gary Martayn              - £350.00 -  torri gwair y parciau chwarae, cae peldroed a gwmpas y seddi x 2

Mr. G. J. Williams              -    £75.00 -  torri gwair mewn amrywiol lefydd yn Talybont 

Derbyniadau ers y cyfarfod diwethaf

Cyngor Gwynedd - £25,000.00 – hanner y precept
Anfonebau wedi eu talu ers y cyfarfod diwethaf

Catrin Soraya Williams – £149.10 - gwasanaeth cyfieithu
613..............................................Cadeirydd
9.12  UNRHYW FATER ARALL
Datganwyd pryder bod rhai yn parcio yn anghyfrifol ar y ffordd i fyny o’r neuadd draw am ystad Penrhiw, a bod rhai yn parcio ar y gornel ger groesffordd Ffordd y Capel ag ar y palmant gerllaw. Awgrymwyd gosod arwyddion “plant yn chwarae” yna ag hefyd i’r Clerc gysylltu gyda’r Adran Priffyrdd a’r Heddlu ynglyn a hyn.
Datganwyd pryder bod un o drigolion Bro Enddwyn wedi ail ddechrau storio teiars ger ei gartref a cytunwyd bod y Clerc yn cysylltu gyda’r Adran berthnasol  Cyngor Gwynedd ynglyn a hyn.

Cafwyd wybod bod rhai yn defnyddio y gatiau bach ger y Gofeb i gael mynediad i’r neuadd. Cytunodd y Cyng. Eryl Jones Williams gysylltu gyda Chadeirydd Grwp Mynediad Meirionnydd a gofyn iddo ddod  i weld y safle i edrych a fyddai yn bosib gosod canllaw ar yr ochor er mwyn galluogi i’r trigolion ddefnyddio mynediad y giat fawr.

Eisiau cyfleu diolchiadau y Cyngor i’r rhai fu yn torri gwair ochor y ffordd lawr Ffordd Bennar.

